
Fundargerð hverfisráðs Raufarhafnar  

Haldin á Teams 18.mars 2025 kl 17:00 

 

Mættir voru Ingibjörg Sigurðardóttir og Margrét Rögnvaldssóttir 

Nanna Höskuldsdóttir ritaði fundargerð.  

Gestir: Kristjana Bergsdóttir formaður félags eldriborgara sat fundir undir lið eitt og Bergur Elías 

Ágústsson stjórnarformaður dvalarheimilis aldraðra SF og hafnarstjóri Norðurþings sat fundinn undir 

lið eitt og tvö.  

 

1. Bergur Elías fór yfir starfssemi dvalarheimilisins Vík á Raufarhöfn sem og Dvalarheimili 

aldraðra SF. Bergur fór yfir þær breytingar sem verið er að fara í og verða að öllum líkindum 

teknar fyrir á aðalfundi hjá félaginu í sumar og snýr að búsetarétti íbúa t.d hjá Vík.  

Fundurinn ræddi almennt um málefni eldriborgara á svæðinu og telur mikilvægt að þjónusta 

verði samræmd í sveitarfélaginu.  

Kristjana yfirgaf fundinn kl 17:40 

 

2. Hafnarmál. Bergur hafnarstjóri, fór yfir komur skemmtiferðarskipa og markaðsmál tengd, 

framkvæmdir sem til stendur að fara í og almennt um málefni hafnarinnar.  M.a. að það ætti 

að fara í viðgerðir á Hafnarbryggjunni.  Upplýsti hann að skemmtiferðarskipin eiga að leggjast 

að þeirri bryggjur á Raufarhöfn.  Hverfisráð er mjög ánægt að heyra af því og að það muni 

skapa tekjur fyrir sveitarfélagið.  Bergur yfirgaf fundinn kl 18:15 Hverfisráð þakkar Berg fyrir 

greinagóðar upplýsingar og góðan fund. 

 

3. Tjaldsvæði: Hverfisráð beinir því til framkvæmdar og skipulagsráðs að leitað verði allra leiða 

til fjármagna nauðsynlegt viðhald á tjaldsvæðið Raufarhafnar nú í vor, ástandi tjaldsvæðisins 

er slíkt að það er ekki boðlegt og ekki hægt að fara inní sumarið án þess að nokkuð verði að 

gert. (sjá myndir í viðhengi) Árið 2024 var ákveðið var að byggja nýtt þjónustuhús á 

tjaldsvæðinu á Húsavík og stóðu vonir til þess að Raufarhöfn yrði næst í röð þeirra 

framkvæmda , nú er ljóst að ekki er gert ráð fyrir fjármagni í þennan lið.   

Ferðaþjónustan á Norðausturhorninu er á raunverulegri á uppleið, og þar sem 

Heimskautsgerðið er að fá mikla umfjöllun má eiga von á því að það verði aukning á 

ferðamönnum til Raufarhafnar næsta sumar. 

 

4. Íþrótta og tómstundastefna Norðurþings.  

Hverfisráð hefur til umsagnar íþrótta og tómstundastefnu. Það er mjög gott að skoða og hafa 

samtal um íþrótta og tómstundarstefnu Norðurþings.  Athyglisvert er að sjá að það kemur 

fram í þessarri stefnu að það þurfi að samræma þjónustuna í sveitarfélaginu, á mörgum 

sviðum.  Hverfisráð er ánægt  með að sjá þá umsögn. Þó frestur til að skila inn athugasemdum 

sé liðin koma þær hér samt sem áður:  

Athugasemdir / spurningar hverfisráðs:  

Á bls. 24 er vikið að samræmi við aðrar stefnur Norðurþings. Þjónustustefnu Norðurþings 

segir undir „Málefnum aldraðra: Á Raufarhöfn er dagdvalarúrræði fyrir aldraða rekið í 

samstarfi við HSN, einnig er félagsstarf, heimsendur matur, akstur aldraðra innan þéttbýlis 

eftir þörfum og heimaþjónusta á vegum sveitarfélagsins.“ 

Ekki er rekið dagdvarlarúrræð fyrir aldraða í samstarfi við HSN í dag eða annað félagsstarf á 

Raufarhöfn. Félag eldriborgara eru virk félagasamtök en ekki er um einginlega þjónustu að 

ræða á staðnum sem er bagalegt.  



 

„Húsnæðismál: Eins hefur sveitarfélagið félagslegt leiguhúsnæði sem er til staðar á Húsavík og 

Raufarhöfn.“Hverfisráð veit ekki til þess að það sé neitt félagslegt leiguhúsnæði á Raufarhöfn, 

við hvað er átt ?  

 

„Jafnréttismál: Fjölskylduráð ber ábyrgð á jafnréttismálum í Norðurþingi og fer eftir 

jafnréttisáætlun sem er endurskoðuð reglulega. Einnig hefur sveitarfélagið hlotið 

jafnlaunavottun sem er endurskoðuð reglulega.“ 

Hvenær var jafnlaunavottunin gerð og hvenær var hún síðast endurskoðuð? 

 

5. Tilraunaverkefnið Brothættar byggðir II Nanna sagði frá verkefninu sem nú er hafið.  

Um er að ræða ný tilraunaverkefni sem líta má á sem nokkurs konar framhald á verkefnunum 

Raufarhöfn og framtíðin og Öxarfjörður í sókn. Samningar hafa verið undirritaðir á milli 

Byggðastofnunar, Norðurþings og Sambands sveitarfélaga á Norðurlandi eystra (SSNE) til 

þriggja ára um hvort verkefni fyrir sig. Ákveðið hefur verið að ein verkefnisstjórn verði 

starfandi þrátt fyrir að verkefnin séu tvö. Vonir standa til að slík ráðstöfun efli samstöðu og 

samstarf á svæðinu í heild auk þess sem það gefur tækifæri til ákveðinnar hagræðingar. 

Verkefnisstjórn hefur þegar tekið til starfa og í undirbúningi er að kynna verkefnið fyrir íbúum 

og hvetja þá til virkrar þátttöku. 

Íbúafundir eru fyrirhugaðir á Raufarhöfn 10. apríl og í Lundi 14. apríl til að kynna verkefnið og 

þá sér í lagi frumkvæðisstyrkina. Fundirnir eru fyrst og fremst ætlaðir íbúum á svæðinu en 

aðrir hjartanlega velkomnir.  

   

 

 

Fleira ekki gert og fundi slitið kl 18:50 

 

 

 

  



Undirritunarsíða

Ingibjörg Hanna Sigurðardóttir Margrét Rögnvaldsdóttir

